
premiere, que le ieune Hyroquois eftit allé a la
chaffe le iour precedent n’eftoit point retourné, &
comme on fgcauoit bien que la faim 1'ayant affoibly il
ne fe pouuoit pas beaucoup éloigner, on creut qu'il
eftoit mort, ou demeuré en quelque endroit fi debile
pour n'auoir dequoy manger, que la faim & le froid
le tuéroient, en effe¢t il n'a plus paru depuis, quel-
ques vns ont penfé qu’il pourroit bien s’eftre efforcé
de retourner en fon pays; mais que la plus part
affeurent qu'il eft mort en quelque endroit fur la
neige, c’eftoit I'vn des trois prifonniers & Tadouflac,
dont i'ay parlé és premieres lettres que i’ay enuoyé
de ce pais-cy, fes deux compatriotes furent executez a
mort auec des cruautez nompareilles, pour luy comme
il eftoit ieune on luy fauua la vie A la requefte du
fieur Emery de Can, que nous priafmes d'interceder
[291] pour luy, ce pauure ieune homme s’en fouue-
noit fort bien, il auoit grande enuie de demeurer en
noftre maifon; mais le Sorcier 4 qui il appartenoit ne
le voulut iamais donner ny vendre.

La feconde mauuaife nouuelle nous fut apportée
par vn ieune Sauuage qui venoit d'vn autre cartier,
lequel nous dit qu'vn Sauuage d'vne autre cabane
plus efloignée eftoit mort de difette, que fes gens
eftoient fort épouuentez ne trouuans pas de quoy
viure, & nous voyant dans la mefme neceflité, cela
I'eftonnoit encore dauantage. La troifiefme fut que
nos gens découurirent la pifte de plufieurs Sauuages
qui nous eftoient plus voifins que nous ne penfions,
car ils venoient chaffer iufques {ur nos marches, en-
leuans noftre proye & noftre vie tout enfemble; ces
trois nouuelles abbatirent grandement nos Sauuages,
l'alarme eftoit par tout, on ne marchoit plus que la



